
aldo tognon . Florida – USA -

	Inviato:
	sabato 22 maggio 2010 16.54.34

	A: 
	Roberto Giovanni Zaniolo (amissi-mondo-veneto@hotmail.it)


 

Caro Roberto,
Me fà veramente piassèr de ciacolà un poco co’ una persona como’ tu: tu son propio un mamolo simpatico ! (…e bastarave vèghete in foto…).   E’ un amico graisan, Bruno Scaramuzza, che ‘l lavora a Ferara in biblioteca e che ‘l vignara’ a ritirà ‘l mio premio perchè me no ‘rivo a vignì… xe ‘na persona de cultura e de bon cuor, e   co’ elo
me son interessao a la robe de Gravo, cussì è navegao su Internet e su GoogleBooks e, libro dopo libro,  son capitao su’l sito de El Sile, Treviso (che tra l’oltro ‘l me à publicao su’l sovo giornal una mia poesia) e là e’ visto le segnalassion de i cuncursi leterari.
Tra i vari cuncursi del Venteo è sielto ‘l vostro concorso RAISE perche’ ‘l me pareva de piu’ a misura, de piu’ “picolo ma belo”, piu’ genuin de oltri che xe magari piu' "grandi".
Quanto a scrive, vègo che tu son mundi bravo e, soraduto, tu a' un spirito e un contenuto che xe de apressà.
Te àuguro e ve àuguro tante bele robe per la vostra manifestassion, che sè zente seria e fè pe' la zente, no pe' la gloria.
Comunque de siguro se risentimo ancòra, almanco pe' fàsse i auguri !
P.S.
Xe de'l 1946 che a Gravo, ogni ano, i fà 'l Festival della Canzone Gradese (cioe' ancòra prima de San Remo).
Me è partecipao a diverse edission e  alora te mando 3 canson, cussì tu pol sieglie quala inserì.
Ancòra un grassie de cuor e un saludo,
Aldo 
  
 


  



From: aldotognon@earthlink.net
To: amissi-mondo-veneto@hotmail.it
Subject: RE: PREMIO RAÍSE 2010
Date: Tue, 18 May 2010 11:46:39 -0400
carissimo Roberto,
un grassie tante pe' le tove bele e sinpatiche parole.
Me sòn un "graizan" che de garghe ano vìve in Florida (motivi de famegia,
pe' via de gnò figia che la lavora de 'ste parte).
E' catào per caso el vostro concorso e cussì m' è dito: perchè no ?
tanta zente de le vostre contràe la xe vignua a stà de le mie parte e la continua a
vignì in ferie d'istae, per via de la nostra spiagia e de la nostra laguna.
In fin de i cunti 'l dialeto graizan 'l à el stesso DNA de quel de Venessia e cussì
e' mandao un per de poesie. A dì 'l vero me piaze de più fà canson, senpre in dialeto,
chè magari me vièn megio. Me piaze anche sbisigà de robe de Gravo, e cussì è anche
fàto 'l mio sito Web :  http://storiedegravo.blogspot.com/  
e è mèsso i mie video su YouYube :  http://www.youtube.com/gravomore
 

Xe un modo pe' esse senpre vissin a Gravo, a le gnò radìse, ai mie amissi e a la gnò zente.
Me piaze senpre a dì che: " noi siamo la nostra memoria "... 
De la colda Florida te mando un saludo de cuor a tu e a duti i fradei Veneti,
 

Aldo Tognon
 

 

Carissimo amigomondoveneto Aldo Tognon, CIAOOOOOOOOOOOOO!!!!
 

Ghe go messo calche dí prima de rispóndarte...
nó parché tuti me gavesse scrito e ghe ghesse risposto prima de ti, no!
Ma so restá maravejiá che calcuno ghesse podesto scrívare dai USA!!!
Italiani ghiné tanti, e tanti véneti,
ma... se vede che no i ga tempo!
Tempo par vardare le robe bee dea vita,
tempo par sentir galopare i sentimenti,
par sentire e nostalgié dee propie raíse,
tempo, insoma par scrívare dó righe ai amissimondoveneto,
gnanca par dire: - "grassie, can go ciapá la to Mail!"
Ma no importa...!
Nessuno me ga gnancora dito che no voe ciapare notssie da niantri,
par quanto modeste...
Cussí me so maravejiá, e me piasaría savere da che fonte te ghe savesto "par caso"
del premio Raíse!
 

Go leto la to poesía
e go da dire...
che zé mejio dea mia!
Tuto ´nantro modo de esprímare i to sentimenti... marítimi!
 

Te mi disi anca che te preferissi fare cansoni!...
te domando par piassere:
quando che te vui, mánda calcuna da publicare sol Sito dei amissimondoveneto
che le femo scoltare intel mondo, sí? Grassie, amigo!
 

E quando che te me ghe parlá del DNA de Gravo e de Venessia...
cossa vuto che te diga...go tocá ´l stesso tasto so´l discorseto che gavaró da fare áea premiassión.
Provo mandarte un tochetéo: 
 

 

 

A sto punto se podéa ver dopará… qualsiasi altra lingua
parché lá, dove ghezé un paese…
ghezé dó italiani, e uno zé véneto!
e dove ghezé un veneto emigrá…
ghezé ´l sangue del nostro sangue,
ghezé ´l DNA del nostro DNA;
e, se zé vero che ghe tegnemo…
dovaríssimo far partesipare a sto concorso
anca a chi che´l véneto… lo ga desmentegá…
cussí,… almanco fin che semo insieme:
 

 

Uno parla, nantro risponde
e tuti in lingua veneta... fin che se poe,
ma tute e lingue zé bone par esprímere ´n sentimento único:
l´éssare dissendenti de veneti, in terre lontane,
che ga creá ´na storia inte che´l paese che se zé!
 

 

Dáea freda e piovosa Germania, te mando anca mi un strucón de man
e ´na paca so ´na spáea!
 

Chissá che se catemo al 30.... viento zó?
 

A presto, Roberto
 

 
From: aldotognon@earthlink.net
To: amissi-mondo-veneto@hotmail.it
Subject: Aldo Tognon
Date: Sat, 22 May 2010 12:57:12 -0400
 
 
eco la prima canson co' anche 'l testo:
"Gravo mòre"
canta: Omero Gregori
festival 1989
 
aldotognon@earthlink.net
 
 

 

Eila, caro amigo!
 

Finalmente so riussìo scaricare sta cansòn...
che co chea poca ricessiòn che go in Germania col drive pen (?)
no gero 'ncora riussìo!
 

Co te ghe e co te vui inserire nove o vece cansòn sol nostro Sito:
( nostro = mio, tuo, suo, nostro, vostro, loro...)
manda pure che le metemo drento voentieri.
E se le ze tue, mejio 'ncora!
se nò, manda quèeo che te vui.
 

Domènega so sta àea premiassiòn e go visto 'l to rapresentante 
e sentìo la presentassiòn che te ga fato, ma, pecà,
che nea confusiòn e altri impegni che gavevo... no so riussìo conòssarlo de persona ne saeudarlo...
Sarà pal prossimo concorso: MARIO DONADONI...
che vorìa dire che sto ano qua i ga messo 'na possibiità in pì, 
aposta par tì!
 

A presto 
Roberto

ciao Roberto,

l'America no centra ninte, se ciacola solo del Festival de Gravo ...

tu à za visto i video su YouTube ???

ecco un per de link:

http://www.youtube.com/watch?v=UFXLDnIEd-w
http://www.youtube.com/watch?v=e6NatYGZbIs&feature=related
